Образец бр.1

 План за спроведување

на проценка на влијание на регулативата

	Наслов на предлог законот:
	Предлог на Закон за изменување и дополнување на Законот за шумите

	Министерство:
	Министерство за земјоделство, шумарство и водостопанство

	Лице за контакт/одговорно лице:
	Војо Гоговски – Државен советник за шумарство и ловство, Тел. (02) 3 124 298

	Очекуван датум за усвојување на предлог законот:
	15 март 2013 година

	Поврзаност со ЕУ директиви
	НЕ



Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  

Република Македонија се соочува со обемни штети во шумите од дрвокрадството и  противправното присвојување кои нанесоа сериозна штета на шумите од економска намена но и на тие во заштитените подрачја. Штетите во шумите погодени од ваквите дејствија како и на трошоците за справување се енормни.

Штетата од илегални дејствија во шума и кон животната средина не се изразува само како економска загуба. Се оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, се менуваат и карактерот на протокот на води, ги влошуваат санитарните услови на соседните области кои не биле зафатени со илегалните дејствија и водат кон ненадејно намалување на капацитетот на природата за абсорбирање на CO2..
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од ваквите дејствија. Сепак, големината и сериозноста на проблемот бара преземање на итна акција и ефективно решавање на проблемот.

Предлог законот има за цел зајакнување на националниот капацитет за ефективна итна превенција од илегалните дејствија во шума и воведување казнени одредби кои ќе се категоризираат како кривични дела, а со тоа и справување со вршителите на овие дејствија ќе биде ефективно. Сето наведено ќе има значајно влијание за локалните заедници и економијата на државата. 

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Измената и дополнувањето на постојниот текст на Законот за шумите е цел да се доуреди проблематиката од аспект на заштитата на шумите од илегални дејствија и дрвокрадство (преку постојната шумска полиција, и преку органот ан државната управа кое е надлежно за внатрешните работи) и  се воведува казнена одредба за шумска кражба 
Цениме дека предложеното решенија ќе биде применливо и одрживо во пракса. 

3. Кои се засегнатите страни кои ќе бидат вклучени во процесот на проценка на влијанието на регулативата?

Законот за шумите е усвоен од страна на Собранието на Република Македонија и објавен во “Службен весник на Република Македонија“ бр. 64/2009, 24/2011 и 53/2011.

Министерството за земјоделство, шумарството, водостопанството во соработка со Министерството за правда и ЈП Македонски шуми Скопје а по насоки на Владата на Република Македонија изготви Предлог закон за изменување и дополнувањето на Законот за шумите со цел да се доуреди проблематиката поврзана заштита на шумите од противправно присвојување, уништување, кражба преку зајакнување на казнената политика и воведување на казнени одредби во Законот за шумите.

Дополнтелно ќе се консултираат само Секретаријатот за законодавство и Министерство за финансии.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Законот за шумите  („Службен весник на Република Македонија“ бр.64/2009, 24/2011 и 53/2011). 

2. Кои дополнителни информации и податоци треба да се соберат? 

Нема потреба за собирање на дополнителни информации и податоци.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

НЕ.  

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

фебруари 2013 година.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Не се планира. 

3. Кога предлог законот и проценката на влијанието на регулативата ќе бидат поднесени до Генералниот секретаријат?

Фебруари 2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

Човечки и финансиски ресурси кои треба да се ангажираат во спроведувањето на постапката на проценка на влијанието на регулативата ќе се обезбедат од сопствени ресурси на засегнатите страни.

